
Warna-warni Open Distance Learning 

(ODL) Jabatan Sains Gunaan 2021 
 

Disediakan oleh:  Suhaiza & Mohd Muzafa Jumidali 

 

 

 

Sistem pembelajaran secara terbuka dan jarak jauh yang lebih dikenali sebagai Open distance 

Learning (ODL) menjadi salah satu medium penyampaian dalam pengajaran dan pembelajaran yang 

semakin mendapat perhatian di hampir semua institusi pendidikan tinggi semasa musim pandemik 

Covid–19.  Begitu juga di Jabatan Sains Gunaan, UiTM Cawangan Pulau Pinang yang mana para 

pensyarah telah mula mengadaptasi Pengajaran dan Pembelajaran (PdP) dengan menggunakan 

pelbagai aplikasi seperti google meet, Zoom, Whatsapp, Telegram dan Microsoft Team. Hal ini sedikit 

sebanyak akan menambah kreativiti para pensyarah dalam inovasi penyampaian kuliah secara maya.   

 

 

Buai laju-laju,  

Sampai pokok sena, 

Internet perlu laju, 

Kelas ODL nanti nak guna.  

 

Jong-jong inai, 

Mak ipung Rajawali, 

Dalam google meet ramai, 

Tanya soalan sunyi sepi.  

Tepuk amai-amai  

Belalang kupu-kupu, 

 M Team pilihan ramai, 

ODL semua buat disitu.  

 

Susu lemak manis, 

Santan kelapa muda, 

Masuk kelas muka manis, 

Pensyarah minta pasang kamera.  

 

 
 

Buah cempedak di luar pagar, 

Ambil galah tolong jolokkan, 

Sekejap masuk sekejap keluar, 

Selalu terjadi di luar kawasan.  

  

Virus covid masih melanda, 

Ikut Arahan lindungi diri,  

Walau di mana kita berada,  

Kelas ODL perlu dihadiri.  

Kalau ada jarum yang patah, 

Jangan disimpan di dalam peti, 

Bila pelajar belajar di rumah, 

Ada pensyarah susah hati. 

 

Baik-baik mengirai padi,  

Takut mercik ke muka orang, 

Kelas online setiap hari, 

Tugasan diberi pelajar hilang. 

 

Buah langsat buah keras, 

 Merah juga buah delima, 

Rindu ingin pergi ke kelas, 

Tetapi kesihatan lebih utama. 

Ada air di daun talas, 

Tidaklah basah ketika hujan, 

Jangan jadi pensyarah yang malas,  

Kelas online tetap berjalan.  

 

Dayung perahu tuju haluan,  

Haluan ditempuh banyak halangan, 

ODL menjadi medium penyampaian, 

Mencorak kecemerlangan masa hadapan.  

